
  
  

बिहार के मुख्यमंत्री ने ओलंपियन, पैरालंपिक एथलीटों को सम्मानित किया

चर्चा में क्यों?
पटना के ताज सिटी सेंटर में स्पोर्टस्टार फोकस बिहार कॉन्क्लेव के दौरान, बिहार के मुख्यमंत्री ने एथलीटों और पैरा-एथलीटों को खेलों में उनकी
उपलब्धियों और योगदान के लिये सम्मानित किया। 

प्रमुख बिंदु
सम्मानित किये गये खिलाड़ी:

इस कार्यक्रम में उल्लेखनीय एथलीटों और पैरा-एथलीटों को सम्मानित किया गया, जिनमें शामिल हैं:
दीपा मलिक, पैरालंपिक रजत पदक विजेता।
विजेंदर सिंह, ओलंपिक कांस्य पदक विजेता मुक्केबाज।
पी.आर. श्रीजेश, हॉकी में दोहरे ओलंपिक कांस्य पदक विजेता।
शरद कुमार, दोहरे पैरालंपिक पदक विजेता।
शिवा केशवन, छह बार के शीतकालीन ओलंपियन।
हरेंद्र सिंह, भारतीय महिला हॉकी टीम के मुख्य कोच।

राज्य एथलीटों के लिये विशेष पुरस्कार:
स्पोर्टस्टार कॉन्क्लेव की परंपरा को ध्यान में रखते हुए, बिहार के एथलीटों को दो विशेष पुरस्कार दिये गए:
डेकाथलीट जय प्रकाश सिंह को अनसंग चैंपियन पुरस्कार मिला।
किशोर शतरंज प्रतिभा, मोहम्मद रेयान को यंग अचीवर पुरस्कार से सम्मानित किया गया।
दोनों पुरस्कार विजेताओं को 50-50 हजार रुपए का नकद पुरस्कार दिया गया।

पैरालिंपिक्स
पैरालिंपिक्स पैरा एथलीटो ंके लिये सबसे बड़ा अंतर्राष्ट्रीय आयोजन है और यह ओलंपिक खेलों के तुरंत बाद आयोजित किया जाता है।
विकलांग एथलीटों के लिये ओलंपिक शैली के खेल पहली बार वर्ष 1960 में रोम में आयोजित किये गये थे।
इसकी देखरेख अंतर्राष्ट्रीय पैरालंपिक समिति (IPC) द्वारा की जाती है, जो IOC द्वारा मान्यता प्राप्त निकाय है।

